
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মা




আমরা বন্ধু, এক অভিন্ন সংকল্পে পরস্পরে বাঁধা—সে সংকল্প কি জানো?—আমাদের অধিকারের জন্য সংগ্রাম।

 মার কাছ থেকে কে একজন ব’লে উঠলো, কাজের কথা বলো।

 অমনি সঙ্গে সঙ্গে রব হ’ল, গোলমাল করো না, চুপ কর।

 একজন মন্তব্য করলো, সোশিয়ালিস্ট, কিন্তু বোকা নয়।

 আর একজন বললো, বেশ জোর গলায় বলছে কিন্তু।

 তারপর আবার পেভেলের গলা,—‘বন্ধুগণ, আজ দিন এসেছে, আমাদের শ্রমভোজী ঐ যে লোভী লক্ষপতির দল, ওদের বিরুদ্ধে যুদ্ধ ঘোষণা করতে হ’বে, আমাদের আত্মরক্ষা করতে হ’বে, বুঝতে হ’বে, আমাদের রক্ষা করতে পারব একমাত্র আমরা, অপর কেউ নয়। শত্রুকে যদি ধ্বংস করতে হয় তবে একমাত্র নীতি গ্রহণ করতে হবে আমাদের—প্রত্যেকের জন্য সকলে, সকলের জন্য প্রত্যেকে।

 মাখোটিন চীৎকার করে উঠলো, সাঁচ্চা কথা বলছে। শোন ভাইসব, সত্য কথা শোনো।

 পেভেল বললো, এক্ষুণি ম্যানেজারকে ডাকবো আমরা, ডেকে জিগ্যেস করব।

 পলকে যেন ঘূর্ণিবাত্যায় আহত হ’য়ে জনতা দুলে উঠলো, অজস্র কণ্ঠে চীৎকার হ’ল, ম্যনেজার! ম্যানেজার! সে এসে জবাব দিক।

 প্রতিনিধি পাঠাও।...তাকে এখানে হাজির কর।

 বহু বাদ-বিতর্কের পর প্রতিনিধি নির্বাচিত হ’ল শিজভ্, রাইবিন এবং পেভেল। তারা যাত্রা করবে, হঠাৎ জনতার মধ্যে জেগে উঠলো একটা অনুচ্চ ধ্বনি, ম্যানেজার নিজেই আসছে।


 জনতা দু’ফাঁক হ’য়ে পথ ক’রে দিলো, তার মধ্য দিয়ে ম্যানেজার

		 এই পাতা শেষ সম্পাদিত হয়েছে ১৬:৫৯টার সময়, ১১ জানুয়ারি ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

